
LÖG 
um Samábyrgð Íslands á fiskiskipum. 

HANDHAFAR VALDS FORSETA Ístanns 

samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti hæstaréttar, 

gjöra kunnugt: Alþingi hefur fallizt á lög þessi og vér staðfest þau með samþykki 
voru: 

I. KAFLI 

Almenn ákvæði. 

1. gr. 
Samábyrgð Íslands á fiskiskipum, í lögum þessum nefnd „Samábyrgðin“, skal 

eiga heimili og varnarþing í Reykjavík. 

2. gr. 
Samábyrgðin tekst á hendur: 

Endurtryggingu á skipum, sem frumtryggð eru hjá bátaábyrgðarfélögum. 
Aðrar endurtryggingar fyrir bátaábyrgðarfélög. 
Frumtryggingu á skipum, sem ekki eru skyldutryggð hjá bátaábyrgðarfélögum. 
Frumtryggingu á skipum, sem ríkissjóður eða ríkisstofnanir gera út eða sjá 
um útgerð á. Skylt er að vátryggja. hjá Samábyrgðinni öll skip, sem ríkissjóður 
á og tryggir á hverjum tíma, þó svo, að tryggingakjörin séu ekki lakari en hjá 
öðrum tryggingafélögum að dómi ríkisstjórnarinnar. 

e. Allar aðrar tryggingar, sem snerta útgerð fiskiskipa, svo sem tryggingar á 
vélum, tækjum, afla, veiðarfærum og lausum munum skips og skipshafnar, 
slysa- og ábyrgðartryggingar sjómanna. Þó skal Samábyrgðin ekki heyja sam- 
keppni við bátaábyrgðarfélögin um þessar tryggingar. 

f. Bráðafúatrygsingu á tréskipum. 

Samábyrgðin skal hafa eftirlit með starfsemi bátaábyrgðarfélaganna og vera 
þeim til ráðuneytis um rekstur. 

3. gr. 
Í stjórn Samábyrgðarinnar eru fimm menn og jafnmargir til vara. Ráðherra 

skipar þrjá menn í stjórn, einn án tilnefningar og tvo eftir tilnefningu Landssam- 
bands ísl. útvegsmanna. Á sama hátt skipar ráðherra þrjá varamenn í varastjórn. 
Bátaábyrgðarfélögin kjósa tvo stjórnarmenn og tvo til vara, sbr. 6. gr. Skipunar- 
tími stjórnarinnar er fjögur ár. 

Ef stjórnarmaður forfallast, skal varamaður, tilnefndur af sama aðila, taka 

sæti hans. Skal annaðhvort aðalmaður eða varamaður vera búsettur í Reykjavík 
eða nágrenni. 

Stjórnin velur sér formann og varaformann. 
Ráðherra ákveður þóknun stjórnarinnar, en hún greiðist af Samábyrgðinni. 

Á. gr. 
Stjórnarfundi skal halda, þegar formaður telur þess þörf eða tveir stjórnar- 

menn krefjast. Formaður er fundarstjóri, en varaformaður, ef formaður mætir eigi. 
Stjórnarfundur er löglegur, ef þrír stjórnarmenn mæta, þar á meðal formaður 

eða varaformaður.

Meiri hluti atkvæða ræður úrslitum máls, en ef atkvæði eru jöfn, ræður at- 

kvæði fundarstjóra. 
Stjórnin ræður framkvæmdastjóra fyrir Samábyrgðina og ákveður verksvið 

hans. Framkvæmdastjóri má ekki eiga sæti í stjórn félagsins. 

5. gr. 
Reikningsár Samábyrgðarinnar er almanaksárið. 
Í reikningum félagsins skulu koma fram tekjur og gjöld í hverri grein trygg- 

inga fyrir sig, eins og þær eru aðgreindar í 2. gr., stafliðum a.—e. 
Bráðafúatryggingarnar skulu vera sérstök deild í Samábyrgðinni með að- 

greindu reikningshaldi, og ber aðalsjóður félagsins ekki ábyrgð á skuldbindingum 
þeirrar deildar. 

Reikningarnir skulu endurskoðaðir af endurskoðanda, sem ráðherra skipar. 
Stjórn Samábyrgðarinnar skal fyrir júnílok ár hvert senda ráðuneytinu reikn- 

inga félagsins fyrir næstliðið ár, og skulu þeir birtir í Stjórnartíðindum. 

6. gr. 
Samábyrgðin skal eigi sjaldnar en þriðja hvert ár boða til fundar með fulltrú- 

um frá bátaábyrgðarfélögum þeim, sem endurtryggja hjá Samábyrgðinni. 
Hvert félag hefur rétt til að senda tvo fulltrúa á fundinn. Formaður og fram- 

kvæmdastjóri félags eru sjálfkjörnir fulltrúar, en ef þeir geta ekki mætt, ákveður 
stjórn félagsins, hverjir skuli mæta af þess hálfu. 

Stjórn Samábyrgðarinnar og framkvæmdastjóri hafa rétt til að sitja fulltrúafundi. 
Á fulltrúafundi skal kjósa tvo menn í stjórn Samábyrgðarinnar og tvo til vara, 

sbr. 3. gr. Við þá kosningu hefur hvert félag eitt atkvæði. Þá skal ræða og gera 
ályktanir um málefni trygginganna. 

Að afloknum fulltrúafundi skal Samábyrgðin senda ráðuneytinu afrit af 
fundargerðinni. 

7. gr. 
Samábyrgðin hefur lögveð í skipum og lögtaksrétt fyrir vátryggingariðgjöld- 

um og skoðunarkostnaði, þó eigi í lengri tima en 2 ár frá gjalddaga þeirra að telja. 
Þegar Samábyrgðinni hefur verið tilkynnt, að vátryggt skip sé í veði fyrir láni, 

má eigi fella skipið úr tryggingu fyrir þá sök, að iðgjald sé eigi greitt, nema veð- 
hafa hafi áður verið veittur hæfilegur frestur til að greiða iðgjaldið. 

Þegar vátryggðar eignir eru veðsettar, nær veðrétturinn einnig til vátryggingar- 
fjárins. 

II. KAFLI 

Bráðafúatryggingar. 

8. gr. 
Allir eigendur tréskipa með þilfari, sem ætluð eru til fiskveiða við Ísland, eru 

skyldir til að vátryggja þau hjá Samábyrgðinni gegn skemmdum af bráðafúa, svo 
sem af völdum Coniophora cerebella, Poria og annarra sveppategunda, er slíkan 
fúa geta orsakað að dómi Rannsóknarstofnunar fiskiðnaðarins. 

Þegar skip eru smíðuð eða skipshlutar endurnýjaðir, skal eigandi skips hlíta 
þeim fyrirmælum, sem Samábyrgðin setur til varnar gegn hættu af bráðafúa. 

9. gr. 
Hafi skip eigi fengið haffærisskirteini endurnýjað, er heimilt að fella það 

úr tryggingu, eftir að tvö ár eru liðin, frá því að haffærisskírteinið rann út. 
Fái skipið haffærisskírteini að nýju, skal það tekið í tryggingu að nýju að lokinni

fúaskoðun. Þegar svo stendur á, skal Samábyrgðin segja tryggingu skipsins upp, 
en tilkynna skal það veðhöfum með 14 daga fyrirvara. 

Súðbyrt skip er eigi skylt að vátryggja gegn bráðafúa. 

10. gr. 
Nú óskar eigandi skips, sem ætlað er til annarra nota en fiskveiða, að vátryggja 

skip sitt gegn bráðafúa, og er þá Samábyrgðin skyld að vátryggja skipið, enda hafi 
skipið ekki áður verið ótryggt, þegar það átti rétt á slíkri tryggingu. 

11. gr. 
Neiti eða vanræki skipseigandi að vátryggja skip, sem tryggingarskylt er sam- 

kvæmt lögum þessum, skal það eigi að siður metið og vátryggt af Samábyrgðinni, 
allt eftir ákvörðun þessara laga svo og reglugerða auk annarra fyrirmæla, sem sett 
kunna að verða samkvæmt þeim. | 

12. gr. 
Vátryggingarfjárhæðir skipa fara eftir mati, sem framkvæmt er af tveimur 

matsmönnum, er Samábyrgðin skipar. Matsmenn þessir skulu enn fremur fylgjast 
með, hvort um fúaskemmdir sé að ræða í hinum tryggðu skipum. Matsmennirnir 
skulu við matið og fúaskoðunina fara eftir þeim reglum, sem stjórn Samábyrgð- 
arinnar setur, en stjórnin skal hafa samráð við Skipaskoðun ríkisins, að því er 
varðar reglurnar um fúaskoðun skipanna. 

13. gr. 
Komi í ljós við skoðun vegna bráðafúa, að ekki sé um bráðafúaskemmdir 

að ræða, skiptist kostnaður vegna skoðunar að jöfnu milli Samábyrgðar og eiganda. 

14. gr. 
Tjón bætast eftir mati og því aðeins, að þau hafi verið tilkynnt Samábyrgðinni, 

strax og skemmdar varð vart, og vátryggjandi hafi átt kost á að láta skoða tjónið, 
áður en viðgerð hófst. 

Vátryggjandi skal láta sérfræðing dæma tegund fúans og trúnaðarmann sinn 
hafa eftirlit með viðgerðinni. 

Eigandi sér um viðgerð skips síns, nema vátryggjandi ákveði að taka viðgerðina 
í sínar hendur. 

Tjónbætur greiðast jafnótt og viðgerð fer fram, eftir því sem nánar kann að 
verða ákveðið í reglugerð. 

Séu skemmdir svo miklar og skip að.öðru leyti svo lélegt og óhentugt, að vátryggða 
og vátryggjanda komi saman um, að skipið skuli rifið, skal tjónið bætt aðeins að 
tveim þriðju hlutum tjónmatsins. 

Með reglugerð skal ákveða hlutdeild skipseiganda í áhættunni. 

15. gr. 
Ráðherra ákveður iðgjöld í samráði við Samábyrgðina, og skulu þau ákveðin 

árlega. 
Iögjöldin falla í gjalddaga, þegar tryggingin gengur í gildi, og síðan 1. janúar 

ár hvert. 

16. gr. 
Ágreiningur milli vátryggða og vátryggjanda skal lagður í gerð. Gerðardóms- 

menn skulu vera þrír og tilnefndir af Hæstarétti.

TIl. KAFLI 

Ýmis ákvæði. 

17. gr. 
Samábyrgðin er undanþegin eignar- og tekjuskatti til ríkissjóðs og gjöldum til 

borgarsjóðs Reykjavíkur, nema fasteignaskatti og aðstöðugjaldi skv. II. og III. 
kafla laga um tekjustofna sveitarfélaga. 

Vátryggingarskírteini, sem Samábyrgðin gefur út, eru undanþegin stimpilgjaldi. 

18. gr. 
Ráðherra setur með reglugerð eða á annan hátt nánari fyrirmæli um fram- 

kvæmd þessara laga að fengnum tillögum stjórnar Samábyrgðar Íslands á fiski- 
skipum. 

19. gr. 
Með lögum þessum eru úr gildi numin lög nr. 23 27. júní 1921, um vátryggingar- 

félag fyrir fiskiskip, ásamt síðari breytingum og viðauka. 

20. gr. 
Lög þessi öðlast þegar gildi. 

Bráðabirgðaákvæði. 

Ráðherra skal í fyrstu skipa þrjá menn án tilnefningar í stjórn Samábyrgðar- 
innar, þar til stjórnarmenn hafa verið kosnir á fulltrúafundi skv. 6. gr. 

Gjört í Reykjavík, 28. april 1967. 

Bjarni Benediktsson. Birgir Finnsson. Gizur Bergsteinsson. 

(L. S.) 
Eggert G. Þorsteinsson. 

29. apríl 1967. . Nr. 48. 
HAFNALÖG. 

HANDHAFAR VALDS FORSETA ÍstanDs 

samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti hæstaréttar, 

gjöra kunnugt: Alþingi hefur fallizt á lög þessi og vér staðfest þau með samþykki 
voru: 

1. gr. La 
Samgöngumálaráðuneytið hefur með höndum yfirstjórn allra hafnamála. 

2. gr. 
Forseti Íslands skipar hafnamálastjóra, sem jafnframt gegnir starfi vitamála- 

stjóra. 
Hafnamálastjóri veitir forstöðu Hafnamálastofnun ríkisins, sem fer með fram- 

kvæmd hafnamála á þann hátt, sem ákveðið er í lögum þessum.


